
Visjón 2015 – livandi ella deyð

Veljarakanning
Heini í Skorini
Heini_skorini@yahoo.com

”Fólksins visjón…Tjóðar­
innar visjón…Ein visjón, 
sum vit øll taka undir við…
Ein leið, vit í felag velja at 
ganga.”

Útsagnirnar hjá løg­
manni um Visjón 2015 
hava verið stórar og vakrar. 

Og sambært nýggjársrøðu 
løgmans eru teir trettan 
strategibólkarnir, sum skulu 
orða visjónina, við at koma 
undir land og verða lidnir 
tíðliga í vár.

Samstundis eygleiðir Før­
oya fólk. Og meðan summi 
bjóða visjónini vælkomnari, 
skíra onnur hana fyri leys 
hugskot uttan innihald.

Stutt fyri jól gjørdi Fynd 

eina roynd at finna fram til, 
hvussu føroyski borgarin 
fyriheldur seg til Visjón 
2015. Spurningar vóru 
m.a., um føroyskir borgarar 
kenna seg sum part av 
Visjón 2015, um føroyingar 
vænta, at Føroyar verða 
millum fremstu tjóðir i 
2015, og um føroyingar 
hava vitjað heimasíðuna 
hjá Visjón 2015.

Fynd hevur spurt føroyingin um Visjón 2015

Hava tygum vitjað heimasíðuna hjá Visjón 2015?

0

10

20

30

40

50

60

70

80

90

100

ja nei Veit ikki/vil ikki svara

p
ro

s
e
n

t

Kenna tygum tygum sum ein part av Visjón

2015?

Løgmaður kann 
ikki vera nøgdur 
við, at 31 prosent av 
føroyingunum kenna 
seg sum ein part 
av visjónini, sigur 
Jógvan Mørkøre. 
Hann heldur, at 
visjónin er ein  
illusión - ein polerað 
nútíð

Visjón 2015
Rigmor Dam
rigmor@sosialurin.fo

Jógvan Mørkøre, samfelags­
frøðingur, sum hevur staðið 
fyri veljarakanningini, sigur 
at tølini í kanningini stað­
festa tað, sum hann leingi 
hevur havt varhugan av: At 
Visjónin er miseydnað. 

­ Um ætlanin var, at øll 
skulu vera við, og at hetta 
skal vera fólksins visjón, so 
er visjónin fallin til jarðar, 
ongin ivi um tað. Tað er 
als ikki nóg mikið, at 31 
prosent kenna seg sum ein 
part av ætlanini, og at bert 
12 prosent vænta, at vit 
verða heimsins fremsta 
land í 2015, sigur Jógvan 
Mørkøre.

Hann heldur ikki, at tað 
er ov tíðliga at spyrja fólk, 
um tey kenna seg sum ein 
part av visjónini, hóast stra­
tegibólkarnir ikki eru lidnir 
enn. 

­ Løgmaður hevur fleiri 
ferðir víst til breiðu semjuna 
og at allir føroyingar skulu 
vera við, sigur hann.

Politisk ómegd
Spurdur, um tað ikki hevur 
týdning, at vit seta okkum 
nøkur ítøkilig politisk mál, 
sigur, sigur Jógvan Mørk­
øre: 

­ Veruleikin er tann, at 
hetta er tekin um politiska 
ómegd hjá flokkunum í 
samgonguni. Vanligt var, at 
politikarar vóru politiskir 
hugsjónarmenn og gingu á 
odda, sigur Jógvan Mørk­
øre. Hann greiðir frá, at 
nú er vent í holuni, og tað, 
sum politisku flokkarnir 
áttu at stungið út í kortið, 
nú verður latið upp í hend­
urnar á embætisfólki og 
ikki á parlamentarisku 
kreftunum. 

­ Við hesum fáa vit 
eitt teknokrati. Hugsjón­

irnar, sum áttu at verði 
grundarlagið undir stevnu­
miðum flokkanna, verður 
til eina illusión um, at øll 
eru samd og vilja ganga 
somu leið, og tað er ósunt, 
sigur Jógvan Mørkøre. 
Hann heldur, at føroyskur 
politikkur seinastu árini 
hevur flutt seg til at verða 
tann bera miðfyrisiting, 
sum hann tekur til. 

­ Alt ov nógv fokus er 
á miðfyrisitingina og aðal­
ráðini. Í øllum hesum verður 
hin einstaka hugsjónin burt­
ur og frástøðan til fólkið 
økist, sigur Jógvan Mørk­
øre. 

Ynskiseðlar frá 
børnum
Tá Jógvan Mørkøre verður 
spurdur, um hann hevur 
nøkur góð ráð, sigur hann, 
at upprunaliga var Visjón 
2015 sligin ov stórt upp. 
Hann vísir á, at tað átti 
heldur at verið kókað nið­
ur í smærri ýtið, sum fólk 
kunnu fyrihalda seg til. 
Harumframt heldur hann, 
at í løtuni minnir úrslitið 
sum ynskiseðlar frá børn­
um, og hann saknar tann 
útgreinandi partin. 

­ Eg sakni eitt nú, at vit 
fyrihalda okkum til sam­
felagið, sum tað møgu­
liga sær út í 2015, har for­
treytirnar heilt sikkurt eru 
nógv broyttar frá í dag, 
sigur Jógvan Mørkøre, sam­

felagsfrøðingur. 
Hann fýlist á, at øll taka 

nýliberala rákið fyri givið; at 
búskaparliga grundarlagið 
eisini verður tann fríi 
marknaðurin tá, og at fyrilit 
verða ikki tikin fyri eitt nú 
broytingum í orkunýtsluni, 
bústaðarmynstrinum og 
veðurlagnum. 

­ Kanska ljóði eg dekan 
ov pessimistiskur, men tað 
er so ómetaliga skjótt at vit 
verða blendað, um vit bara 
eru optimistisk. Visjónin 
verður til eina illusión ­ ein 
polerað nútíð, har øll eru 
samd og glað, sigur Jógvan 
Mørkøre. 

Saknar spurning
Løgmaður sigur seg sakna, 
at fólk verða spurd, um tey 
halda tað verða skilagott 
av landsstýrinum at seta 
Visjón 2015 í verk. 

Til hetta sigur Jógvan 
Mørkøre, at hann ikki rætti­
liga skilur, at løgmaður 
saknar ein slíkan spurning. 

­ Tað er altíð torført at gera 
hypotetiskar spurningar. Í 
einum slíkum spurningi, 
hevði tú ikki fingið svar 
uppá, um fólk halda at 
sjálvt hugskotið er gott ella 
um landsstýrið hevur gripið 
tað rætt ann, sigur Jógvan 
Mørkøre.

Tekin um 
politiska ómegd

Jógvan Mørkøre vísir á, at visjónin átti heldur at verið kókað 
niður í smærri ýti, sum fólk kunnu fyrihalda seg til

samfelagsdiskursin til grund 
fyri vánaligu móttøkuni.

– Tú hevur nógv lættari og 
skjótari at hoyra boðskapin 
hjá teimum atfinningarsomu, 
og hesi eru eisini tey, sum 
hava nógv skjótari at taka 
upp pennin. Gleps, bit og 
kritikkur selir meira í Føroy
um, og tí er tað kanska komið 
at merkja orðaskifti keðiliga 
nógv. Tað er tíanverri alt ov 
sjáldan, at vit síggja posi
tivar greinar. Eg hevði ongar 
forvæntningar um, at hvør 
føroyingur fór at ganga við 
Visjón 2015 bóklinginum 
undir arminum. Men tað er 
kanska torført hjá føroy
ingum at ímynda sær, at tey 
skulu vera millum fremstu 
tjóðir, sigur fyrrverandi løg
maðurin.

– Neiliga umrøðan hevur 
kanska eisini ført við sær, at 
nýggj politisk avrik sjáldan 
verða sett í samband við 
Visjón 2015, tá ið tey verða 
framd. Sjálvsagt verður tað 
eisini ein spurningur um 
ognarskap fyri samgonguna, 
landsstýri ella politikkaran. 
Men tað er ikki óhugsandi, 
at hóast avrikaða máli er 
at finna í Visjón 2015 bók

linginum, so verður tað ikki 
nevnt í almenna rúminum. 
Tað sæst millum annað við 
Public Service avtaluni og 
Heilsutrygd, sum jú vóru mál 
í Visjón 2015, uttan at hendan 
leinkjan var kunngjørd. Var 
hetta gjørt øðrvísi, har fólk 
refereraðu til bóklingin, tá 
ið mál verða framd, sum 
standa í honum, so kundi 
tað vælsaktans eisini broytt 
hugburðin hjá fólki mót
vegis visjónini. Tó eri als 
ikki skuffaður av hesum. 
Tað týdningarmikla fyri 
meg, er at summi av hesum 
tingunum yvirhøvur verða 
framd í verki, sigur Jóannes 
Eidesgaard.

Ikki gjørt tað øðrvísi
Nú vit skriva 2015, og nógv 
mál – serliga tey stóru málini 
– ikki eru framd í verki, vil 
tvøramaðurin vera við, at 
hann hevði ikki gjørt arbeiði 
nógv øðrvísi.

– Eg eri ikki vísur í, at eg 
hevði gjørt tað so øðiliga 
nógv øðrvísi. Eg eri rættiliga 
nøgdur við tað arbeiði sum 
kom burturúr. Serliga uttan
ríkispolitiska kjaki er broytt 
síðani orðingina av Visjón 

2015. Vit fóru at viðgera og 
kjakast meira um limaskap 
í størri felagsskapum, sum 
eitt nú EFTA, og WTO – 
sum landsstýri arbeiðir við 
nú. Hóast hendan ætlanin 
var framskygd og dróg inn 
fakfólk at seta orð á nakrar 
framtíðarbroytingar, haldi 
eg ikki, at man kann siga, at 
politiska orðaskifti lyft upp á 
hægri fakligt støði ella, at tað 
er vorðið vanligari við lang
tíðarætlanum, sigur Jóannes 
Eidesgaard.

– Eg havi ikki rætt til at 
harmast um nakað sum 
helst. Eg havi ikki fyrigyklað 
fyri mær sjálvum, at hetta 
var eitt bíbilskt manifest, 
sum fór at ganga út í 2015. 
Hinvegin eri eg ógvuliga fegin 
um, at hugburðurin mótvegis 
ymsum ætlanum er batnað. 
Til dømis var í 2005 trupult 
at tingast við SEV stýri um at 
gera íløgur í varðandi orku, 
og í ár hava vit sæð dagar, har 
nóg mikið av varandi orku 
er framleidd til at sleppa 
undan oljunýtsluni. So har 
eru nøkur ting, sum eru 
farin tann rætta vegin, sigur 
fyrrverandi løgmaðurin.

Fiskivinnunýskipanin 
ynskilig 
– Tú hevur ein dreym, og fyri 
summi gongur dreymurin 
út og fyri onnur gongur 
hann ongan veg. Men fyri 
tann saks skuld mást tú 
blíva við at hava dreymin, 
leggur Jóannes Eidesgaard 
afturat, og ásannar, at hann 
helst hevði ynskt, at fiski
vinnunýskipanin varð framd 
av teimum málunum í bók
linginum.

– Fiskivinnunýskipanin. 
Val var í januar í 2008, og tá 
segði eg sambandi upp við 
ABC, og CHE samgongan 
varð sett. Hetta var serliga tí, 
at eg í ólavssøkurøðuni í 2008 
hevði staðfest, at flaggskipið 
fyri sitandi samgongu var 
fiskivinnunýskipan. Tað eru 
nú sjey ár síðani, og har er 
framvegis einki hent, sigur 
fyrrverandi løgmaðurin.

Eins og bóklingurin upp
runaliga skríggjaði eftir at 
verða skrivaður, skríggjar 
hann nú eftir at vera lisin – 
sjey-átta ár eftir hann varð 
lagdur fram, og sama ár, sum 
hann skuldi verið veruleiki.

Jóannes Eidesgaard avmyndaður í 2005, sama ár, sum »Visjón 2015« varð sjósett

Spurnarkanning hjá Fynd desember 2006


